
Казан шәһәре, Кремль урамы, 18 нче 

йорт, литер Е адресы буенча урнашкан 

бина фасадына мемориаль такта кую 

турында 
 

Көнчыгышны өйрәнүче атаклы азәрбайҗан галиме, Россия шәркыят белеменә 

нигез салучыларның берсе, Россия фәннәр академиясе мөхбир әгъзасы, профессор 

Мирза Мөхәммәд Али (Александр Касимович) Казымбәк истәлеген мәңгеләштерү 

максатларында, Татарстан Республикасы Министрлар Кабинеты КАРАР БИРӘ: 
 

Татарстан Республикасы Мәдәният министрлыгының, Татарстан 

Республикасының азәрбайҗан милли-мәдәни автономиясе «Азәрбайҗан» төбәк 

иҗтимагый оешмасының Казан шәһәре, Кремль урамы, 18 нче йорт, литер Е адресы 

буенча урнашкан Казан (Идел буе) федераль университеты китапханәсе-китап 

саклау бинасы фасадына Мирза Мөхәммәд Али (Александр Касимович) Казымбәккә 

рус һәм татар телләрендә түбәндәге текст язылган мемориаль такта  кую турындагы 

тәкъдимен кабул итәргә: 
 

«Здесь в 1826 – 1849 гг.  

работал выдающийся представитель азербайджанского народа,  

учёный-востоковед, 

один из основоположников российской ориенталистики,  

член-корреспондент Императорской Санкт-Петербургской академии наук  

Мирза Мухаммед Али (Александр Касимович) 

Казем-бек 

__________ 
 

Биредә 1826 – 1849 елларда 

азәрбайҗан халкының күренекле вәкиле, Көнчыгышны өйрәнүче галим, 

Россия шәркыят белеменә нигез салучыларның берсе, 

Санкт-Петербург император фәннәр академиясе мөхбир әгъзасы  

Мирза Мөхәммәд Али (Александр Касимович) 

Казымбәк эшләде». 

 
 

Татарстан Республикасы 

Премьер-министры  

вазыйфаларын башкаручы                                  А.В.Песошин 

